
1. Synod Inkhawmpui vawi 102-na Aizawl Zarkawt Presbyterian
Kohhran-a neih mekah vawiin khan Pastor 20 nemngheh an ni a, Pro
Pastor atan mi 19 ruat an ni bawk.
2. Sorkar laipui hnuaia Ministry of Textiles leh Mizoram sorkar
hnuaia Commerce & Industry tangkawp buatsaih Pre-Christmas State
Handloom Expo chu puantah hmanga eizawngtuten tha an tih thu leh an
hlawkpui thu an sawi.
3. Lok Sabha MP Pu Richard Vanlalhmangaiha’n nimin khan Union
Minister for Culture and Tourism Gajendra Singh Shekhawat chu a pisa
ah hmuin Mizoram hmasawnna tur hrang hrang sawipui.
4. President Droupadi Murmu hovin New Delhi-ah National Energy
Conservation Day hman a ni.

<><><>
SYNOD
Synod Inkhawmpui vawi 102-na Aizawl Zarkawt Presbyterian Kohhran-
a neih mekah vawiin khan Pastor 20 nemngheh an ni a, Pro Pastor atan
mi 19 ruat an ni bawk.
Synod Inkhawmpui vawi 102-na hi December ni 9 khan tanin nimin
khan rorel zawh fel a ni a, Vawiin chawhma inkhawmah Pastor 20
nemngheh niin Pro. Pastor 19 ruat an ni a, chawhnu inkhawmah Lalpa
Zanriah Sakramen neih a ni a, zan inkhawmah Moderator kalchhuak tur
Rev. RC Lalnghaklian’an thlahna thuchah a sawi ang.
Synod Inkhawmpui 2025-ah hian rorel palai mi 2,166 leh Kohhran dang
palai 34 an vaiin mi 2,200 an kal a, an zingah hian Palai thlan mi 1,323
leh palai ni sa mi 843 an tel ani. Tun dinhmunah Presbyterian Kohhran-
ah hian member 6,46,891 an awm meKk a, Synod Inkhawmpui vawi 103-
na chu Aizawl Chanmari Pastor Bialin Chanmari Kohhran Biak Inah an
thleng ang.
Puan tawh angin, Inrinni-a Synod rorel inkhawm chuan Sethawna awm
Jordan Center chu lak tha an ti a, Ruihhlo ngaite enkawlna hmun Jordan
Centre hi sorkarin a enkawl thin a, nikum June thla khan Chief Minister
Pu Lalduhoma hoa Council of Minister thukhawm chuan midang kuta
hlan chhawnnise an ti a, kumin June thla Kkhan Social Welfare
Department chuan Jordan Center enkawl chungchangah hian Mizoram
Synod a lo dawr tawh a ni.
Synod Executive Committee (SEC) chuan Jordan Center chungchang hi a
ngaihtuah a, tun tum inkhawmpuiah hian chhawpchhuak in Jordan
Center lak churorel palaite chuan tha an ti a, a bawhzui turin SEC kutah
dah ani.
Social Welfare Minister Pi Lalrinpuii chuan, nimin khan Social Media
kaltlangin Synod-in Jordan Centre a lak tur thu hi a tarlang a ni.

<><><>




MIZORAM UPC
Mizoram UPC kohhran inkhawmpui lian ber, General Assembly chu R.
Dengthuama Hall, Aizawl-a neih mek a ni a, inkhawmpui hi zaninah a
tiak ang.
Inkhawmpui rorel chuan kum 2026 budget atan vaibelchhe 36.57 a
pawm a, sum hmanna tur langsar zingah Biak in sak tanpuina leh Pastor
Quarters sakna tur a tel a ni.
Mizoram UPC inkhawmpui ah hian Zirtawpni Zan atang khan revival
inkhawmin hun hman ani a, vawiin chawhma inkhawmah General
Superintendent Rev. P. Lalrinawma’n Pastor pali (4) a nemnghet a, nizan
inkhawmah mi 15 hnenah Ministerial Licence a hlan bawk.
Mizoram UPC General Assembly report bua a lan danin, kohhran
member zawng zawng hi mi 79249 an ni a, Pastor bial 78 neiin, Pastor
97 an awm mek a, kum 2025 chhungin hmun 20-ah kohhran thar din a ni
a, member 2617-in an pung bawk.
<><><>
PRE CHRISMAS SPECIAL HANDLOOM EXPO
Sorkar laipui hnuaia Ministry of Textiles leh Mizoram sorkar hnuaia
Commerce & Industry tangkawpin an buatsaih Pre-Christmas State
Handloom Expo chu puantah hmanga eizawngtuten tha an tih thu leh an
hlawkpui thu an sawi.
Pre-Christmas State Handloom Expo hi tun thla ni 3-ah tanin ni 16 thleng
khian neih a ni dawn a, expo ah hian Aizawl Vanapa Hall kawt atanga SBI
Main Branch kawt thleng stall 60-ah Mizo puantahtu te tah puan leh an
thil siamchhuah hrang hrangte lei theihin an phochhuak a, Christmas
pual a nih angin an thil phochhuah te hi a man pangngai aiin an ti tlawm
a, exhibition tlawhtute tan a awlsam zawk nan Department chuan
Foodstall 4 a ruahman bawk a ni.
He expo-a an thilsiam phochhuaktu zinga mi, Lapar dawr nghaktute
chuan expo hi an hlawkpui hle tih an sawi a, an thilsiam chhuah hrang
hrang- naute puan, arkeziak keychain leh puan bih chi te chu mipui tam
zawk hmuh theiha phochhuahs a nih avangin an hlawkpuiin, expo
buatsaihtute chungah an lawm hle tih an sawi.
Weave me more dreams neitu Pi Irene Chhangte chuan an puan zawrhte
chu cotton atanga siam niin, hmanlaia puan design leh hnahchawi thlan
hrang hrang an hmang a, puan bih chi bakah ipte pui, mipa diar, puansin
chi stoles, table-runner, leh keychain te an phochhuak tih sawiin, dawr
an neih loh avangin hetiang expo hi an tana inphochhuahna hun tha tak
a nih avangin sorkarin a buatsaih sak chu lawmawm an ti hle tih a sawi
a, mipuite pawhin an beisei ang ngeia an hlutsak thu a sawi bawk a ni.
<><><>

PMUY

Sorkar laipui hmalaknaa a thlawna eirawngbawlna Gas connection pek
chhuahna Pradhan Mantri Ujjwala Yojana (PMUY) hnuaiah Mizoram
pumah Gas connection sing 36,031 pek chhuah a ni tawh.

Supply Department hotute sawi danin PMUY hnuaia a thlawna gas
connection hi chhungkaw harsa gas connection nei lo thla khata cheng
sing 1 lalut tling lote tan dil theih ani a, hmeichhia kum 18 tling tawh
chhungkaw member zing a mi in a dil thei a, Gas Connection la nei lote
chuan nakkum 2026 January ni 31 aia tlai lovah bialtu Distributor
hnenah emaw online (PMUY : New Ujjwala 2.0 Connection) ah pawh dil
theih ani, PMUY hi state quota bik a awm lova, tun dinhmunah Mizoram



a PMUY connection awm chu sing 3, 6,031 niin thingtlang Distributor
thenkhat la nei tlem te chu nei tam tura tan la turin an hriattir thu an
sawi a ni.

<><><>
AIR NEWS
Chanchinthar hi Akashvani Aizawl atanga puan a ni a. AIR News Aizawl
Youtube Channel, All India Radio News Aizawl Facebook page leh
newsonair.gov.in ah te chanchinthar hi ngaihthlak leh chhiar theih a dah
a ni.
Naktuk zing dar 7 leh a chanve ah Chanchinthar puan leh a ni ang.

<><><>
LOK SABHA MP
Lok Sabha MP Pu Richard Vanlalhmangaiha’n nimin khan Union Minister
for Culture and Tourism Gajendra Singh Shekhawat chu a pisa ah hmuin
Mizoram hmasawnna tur hrang hrang sawipui.
MP hian Mizorama Tagore Cultural Complexes (TCCs) din a nih theih
nana hmalak dan tur a sawi pui a, Union Minister chuan Tagore Cultural
Complexes chu State dangah din alo ni tawh thin tih sawiin an tangkaipui
viau zel nia a hriat thu a sawi a. Mizoramah pawh din a nih theih nana
hmalak a tum thu a sawi a ni.
Pu Richard Vanlalhmangaiha chuan Mizorama Culture and Tourism
Department hnuaia hmasawnna ruhrel hrang hrang kalpui mekte
tihhlawhtlin a nih vat theih nan chak leh zual zawka hma la turin a ngen
a, Union Minister chuan Project hrang hrang awmsa te a rang lama alo
bawhzui tur thu a lo hrilh bawk a ni.

<><><>

KHAWZAWL POLICE

Khawzawl Police Station-ah kumin January atanga thla hlui November
thla thleng khan thubuai chi hrang hrang 60 ziahluh a ni.

Khawzawl Police Station atanga thu dawn danin, Khawzawl Police
Station-ah hian kumin chhunga Case chi hrang hrang ziahluh zingah
rukruk leh in rawk thubuai ziahluh a tam ber a, Case 18 ziahluh a ni.
Thubuai zingah hian pawngsual Case 1 leh POCSO Case 9 ziahluh a nih
bakah ND&PS Act hnuaiah Case 10, MLP Act hnuaiah 8, Accident a thihna
thleng Case 2, intihnat Case 5, dawt hmanga intih mualphona Case 1,
inbumna Case 5 leh voyeurism Case 1 ziah luh a ni bawk.

Thla hlui November thla bikah khan ND&PS Act hnuaiah Case 2, MLP Act
hnuaiah Case 2, inbumna Case 1 leh dawt a intihmualphona Case 1
ziahluh a ni bawk ani.

<><><>
ENERGY CONSERVATION DAY

Vawiin hi National Energy Conservation Day a ni a, energy humhalh
pawimawh zia puanzarna leh energy siamchhuah lama ramin hma a
sawn dan tarlanna ni ah hman thin a ni.

He ni puala New Delhi-a inkhawm neihah President Droupadi
Murmu-in energy humhalh kawnga thawk tha state hrang hrang leh
energy humhalh tih thupui hmanga ram pum huap lem inziah siak-a ti
thate hnenah lawmman a hlan a, Group 1-ah Karnataka-in lawmman
pakhatna an dawng a, Group-2 ah Andhra Pradesh, Group 3-ah Kerala.
Group 4-ah Assam, Group 5-ah Chandigarh-ten lawmman pakhatna an
dawng a ni.




President chuan energy humhalh chu tunah chuan duh thlanna ni
tawh lovin tih makmawh thil a ni tawh tih sawiin hemi kawngah hian
India-in nasa takin hma a sawn a ni, a ti.

He inkhawmah hian Union Power Minister, Manohar Lal-a pawhin
thu a sawi a ni.

<><><>
COUNTERFEIT MEDICINE FACTORY BUSTED
Delhi Police Crime Branch-in Uttar Pradesh khawpui pakhat Ghaziabad-
ah damdawi lem siamna factory an luh chhuak a, a kaihhnawihah mi 2
an man bawk.
Crime Branch Dy. Commissioner of Police, Aditya Gautam-a’'n New Delhi-
a thuthar lakhawmtute a hrilh danin, rinhlelh mante hi brand hriat lar
tak hnuaia damdawi lem siam chhuah leh thehdarh kawngah an
inhnawmhnawih a, factory atang hian hnawih chi damdawi lem 7500
chuang an man bawk a ni.

<><><>
INDONESIA LANDSLIDES

Indonesia ramchhung hmar thlang lam, Sumatra thliarkar-ah
hapta hnih kalta chhung khan tuilian leh leimin vangin mi sang 1 chuang
an thi a, midang sang 5 chuangin hliam tuarin mi 200 chuang, chin hriat
lohvin an la awm mek bawk a, chenna in leh building pawimawh nuai 1
chuang a chhe bawk a ni.

Malacca Strait chunga Cyclone thlipui chak tak insiam avangin Asia
chhim thlang lam ram hrang hrangah nasa takin ruah a sur a, tuilian leh
leiminin a tibuai nasa hle a ni. Sri Lanka, Thailand, Malaysia leh
Vietnam-ah te pawh chhiatna thlenin mi sang 2 velin an thih phah a ni.

A tuar nasa ber Indonesia-ah hian chhanchhuah leh chhawmdawl
hna, ngawrh taka thawh chhoh zel a ni a, an ram President Prabowo
Subianto chuan thil awm dan, a ziaawm hret hret tih sawiin a hmaa
tlawh pawh theih lohva awm khuate pawh tunah chuan tlawhpawh theih
a ni leh tan tawh a ni, a ti a, chhawmdawl hna thawh nan leh thil tih
chhiatte siam that leh nan dollar tluklehdingawn 3 vel a ngai dawn nia
chhut a nih thu a sawi bawk.

<><><>



